
Comhaid na gcomhaltaí, comhaid thoscairí CCMI agus comhaid na gcomhaltaí malartacha a bhainistiú

Fógra Cosanta Sonraí
1. Réamhrá 
Tá Coiste Eacnamaíoch agus Sóisialta na hEorpa (CESE) tiomanta do do shonraí pearsanta a urramú agus a chosaint i gcomhréir le Rialachán (AE) 2018/1725 .

Féadfaidh sé go ndéanfar do shonraí pearsanta a bhailiú agus a phróiseáil chun críoch riaracháin.

2. Cé atá freagrach as sonraí pearsanta a phróiseáil? 
Tá CESE freagrach (mar rialaitheoir) as sonraí pearsanta a phróiseáil. Is é an tseirbhís atá freagrach (rialaitheoir tarmligthe) as an méid sin Aonad na Clárlainne agus na Pleanála Reachtaí (nominations-eesc@eesc.europa.eu).

3. Cad é an cuspóir atá leis an bpróiseáil? 
Na sonraí pearsanta uile a sholáthraíonn comhaltaí, toscairí CCMI agus comhaltaí malartacha d’Aonad na Clárlainne agus na Pleanála Reachtaí (ar pháipéar nó trí ríomhphost), stóráiltear iad i mbunachar sonraí Agora agus úsáideann na seirbhísí inmheánacha ábhartha iad chun críoch cumarsáide agus riaracháin a bhaineann le feidhmiú a bhfeidhmeanna mar chomhaltaí, mar thoscairí CCMI agus mar chomhaltaí malartacha, agus lena rannpháirtíocht i ngníomhaíochtaí an Choiste.

4. Cén bunús dlí atá leis an bpróiseáil?
Is é an bunús dlí atá leis an bpróiseáil Airteagal 5(1)(a) de Rialachán Uimh(AE) 2018/1725: ‘is gá an phróiseáil a dhéanamh chun cúram a chur i gcrích a dhéantar ar mhaithe le leas an phobail nó i bhfeidhmiú údaráis oifigiúil atá dílsithe don institiúid nó don chomhlacht de chuid an Aontais.’ Áirítear ar leas an phobail oibríochtaí próiseála nach mór a dhéanamh i dtaca le bainistiú agus feidhmiú institiúidí an Aontais.

I gcás catagóirí áirithe sonraí pearsanta (féach pointe 6.4 thíos), is é Airteagal 5(1)(d) de Rialachán (AE) 2018/1725 an bunús dlí atá lena bpróiseáil: ‘tá toiliú tugtha ag an ábhar sonraí a shonraí pearsanta nó a sonraí pearsanta a phróiseáil chun críoch sonrach amháin nó níos mó’.

5. Cé na sonraí pearsanta a phróiseáiltear? 

5.1	Cuireann Aonad na Clárlainne agus na Pleanála Reachtaí na sonraí seo a leanas isteach i mbunachar sonraí Agora agus stóráiltear iad freisin i bhfillteáin SharePoint faoi chosaint, a bhfuil an rochtain orthu teoranta go docht d’fhoireann Aonad na Clárlainne agus na Pleanála Reachtaí in CESE:
· Sloinne
· Ainm

· Teideal
· Míchumas
· Dáta breithe[footnoteRef:2] [2: 	Sonraí faoi choinne próiseáil ag an gcóras riaracháin inmheánach] 

· An tír a bhfuil ionadaíocht á déanamh uirthi 
· Feidhm oifigiúil
· Cineál sainordaithe
· Dáta ceaptha
· Dáta deiridh an téarma oifige
· Comhalta malartach
· Cúntóir

5.2	Déanann na comhaltaí féin na sonraí seo a leanas a chur isteach ar a ndeais ar Thairseach na gComhaltaí:
· Teagmhálaí éigeandála
· An sloinne atá in úsáid ag an gcomhalta féin
· An t-ainm atá in úsáid ag an gcomhalta féin
· Tír bhreithe
· Áit bhreithe1
· Grianghraf
· CV
· Seoladh poist neamhrúnda
· Seoladh poist príobháideach1
· Seoladh ríomhphoist le haghaidh comhfhreagrais
· Seoladh ríomhphoist pearsanta1
· Uimhreacha teileafóin
· Scileanna teanga
· Dearbhú maidir le háit chónaithe (le stóráil i bhfillteán cosanta, ní in Agora)
· Cruthúnas ar chónaí (le stóráil i bhfillteán cosanta, ní in Agora)
· Dearbhú maidir le leasanna airgeadais (stórálfar dearbhú neamhshínithe in Agora agus dearbhú sínithe i bhfillteán cosanta)
· Sainroghanna maidir le doiciméid chlóite
· Láithreáin ghréasáin
· Cuntais meán sóisialta
· Blaganna
· Comhlachais
· Réimsí spéise
· Socruithe príobháideachais
· Roghanna maidir le fógraí
· Tarmligean a chuid/a cuid cearta
· Beathaisnéis

5.3	Déantar gach doiciméad a chuireann comhaltaí, toscairí CCMI agus comhaltaí malartacha ar fáil d’Aonad na Clárlainne agus na Pleanála Reachtaí (ar pháipéar nó trí ríomhphost) a stóráil i bhfillteáin SharePoint faoi chosaint, a bhfuil an rochtain orthu teoranta go docht d’fhoireann Aonad Clárlainne agus Pleanála Reachtaí an Choiste:
· Foirm atá le líonadh isteach ag tús an téarma oifige (i bhfoirm ceistneora)
· CV
· Cárta aitheantais nó pas
· Dearbhú sínithe maidir le leasanna airgeadais
· Dearbhú na háite cónaithe
· Foirm eintitis dhlíthiúil
· Foirm aitheantais airgeadais.

6. Cé hiad faighteoirí do shonraí pearsanta nó cad is catagóirí do na faighteoirí sin? 

6.1	Beidh rochtain ag baill foirne Aonad na Clárlainne agus na Pleanála Reachtaí ar do shonraí pearsanta ar bhonn riachtanais.

6.2	Beidh na ranna seo a leanas den Choiste in ann na sonraí seo thíos a rochtain:

· GPES.GRI, GPES.GRII, GPES.GRIII: sloinne, ainm, inscne, teideal, náisiúntacht, áit tionscnaimh, scileanna teanga, sainroghanna maidir le doiciméid chlóite, seoladh neamhrúnda, clár oibre, seoladh ríomhphoist pearsanta, CV, dáta breithe, uimhir theileafóin neamhrúnda agus uimhreacha fóin póca.
· SG.TSG, SG.LCO: sloinne, ainm, inscne, teideal, seoltaí neamhrúnda, seoladh ríomhphoist pearsanta, uimhir theileafóin neamhrúnda agus uimhir fóin póca, clár oibre agus CV.
· SG.B.1_REX, SG.B.2_TEN, SG.B.3_NAT, SG.B.4_FSA, SG.C.1_ECO, SG.C.2_SOC, SG.C.3_INT: sloinne, ainm, inscne, teideal, seoladh neamhrúnda, seoladh ríomhphoist pearsanta, ballraíocht i ngrúpa(í), náisiúntacht, áit tionscnaimh, scileanna teanga, sainroghanna maidir le doiciméid chlóite, clár oibre, gníomhaíochtaí, ballraíocht i gcomhlachtaí de chuid CESE, CV, grianghraf, uimhir fóin póca neamhrúnda.
· SG.C.4_CCMI: sloinne, ainm, inscne, teideal, seoladh neamhrúnda, seoladh ríomhphoist pearsanta, náisiúntacht, áit tionscnaimh, scileanna teanga, sainroghanna maidir le doiciméid chlóite, clár oibre, gníomhaíochtaí, leasanna, ballraíocht i gcatagóirí CESE, CV, grianghraf, uimhir fóin póca neamhrúnda.
· SG.D: SG.D.ICD, SG.D.1_PRE, SG.D.3_INF, SG.D.4_REL, SG.D.5_CSS: sloinne, ainm, inscne, teideal, náisiúntacht, áit tionscnaimh, dáta a tháinig an comhalta isteach in CESE, sonraí teagmhála an chomhalta, obair arna déanamh ag an gcomhalta, scileanna teanga, sainroghanna maidir le doiciméid chlóite, grianghraf, clár oibre.
· SC.L.SECU: sloinne, ainm, inscne, teideal, uimhir teileafóin neamhrúnda, uimhir teileafóin phearsanta, uimhir fóin póca neamhrúnda, uimhir fóin póca phearsanta.
· SC.L.INFRA: sloinne, ainm, inscne, teideal.
· SC.DIIT: sloinne, ainm, inscne, teideal, náisiúntacht, leithdháileadh línte teileafóin, uimhir fóin póca neamhrúnda, uimhir fóin póca phearsanta.

6.3 Foilsítear na sonraí seo a leanas ar leathanach na gcomhaltaí agus beidh rochtain acu siúd go léir a bhfuil teacht ar Thairseach na gComhaltaí acu orthu:

an sloinne agus an t-ainm atá in úsáid ag an comhalta/toscaire féin; cineál sainordaithe; tús an téarma oifige; tír a bhfuil ionadaíocht á déanamh uirthi; feidhm oifigiúil san eagraíocht náisiúnta; ballraíocht i ngrúpaí agus rannóga; ballraíocht in eagraíocht(aí) náisiúnta; dearbhú neamhshínithe maidir le leasanna airgeadais.

6.4	Ní fhoilsítear na sonraí seo a leanas ach amháin sa chás ina bhfuil toiliú tugtha ina leith sin (féadfaidh comhaltaí, toscairí CCMI nó comhaltaí malartacha rogha ar leithligh a dhéanamh maidir leis an gcatagóir sonraí) agus beidh rochtain ar na sonraí ar leathanach na gcomhaltaí ar Thairseach na gComhaltaí:

Uimhir theileafóin neamhrúnda, uimhir fóin póca neamhrúnda, uimhir facs neamhrúnda; seoladh ríomhphoist neamhrúnda; seoladh neamhrúnda; suíomhanna gréasáin; blaganna; cuntais meán sóisialta; grianghraf; dáta breithe; scileanna teanga; sainroghanna maidir le doiciméid chlóite; comhalta malartach; gníomhaíochtaí laistigh den Choiste; comhlachais; réimsí spéise; tarmligean a chuid/a cuid cearta; beathaisnéis.

6.5	Féadfar bunsonraí pearsanta áirithe a úsáid, le linn an téarma oifige:
· in Vademecum CESE
· i bhfoilseacháin, nuachtlitreacha, léirithe físe agus cuir i láthair CESE, agus ar shuíomh gréasáin CESE,
· ar Thairseach na gComhaltaí,
· ar EU WhoisWho (eolaire oifigiúil an Aontais Eorpaigh ina leagtar amach sonraí teagmhála institiúidí agus chomhlachtaí uile an Aontais)[footnoteRef:3]. [3: 	Chun tuilleadh eolais a fháil maidir le próiseáil do shonraí pearsanta a fhoilsítear ar EU WhoisWho, féach an fógra cosanta sonraí lena mbaineann ar: https://op.europa.eu/ga/web/about-us/legal-notices/op_whoiswho. ] 

Is éard is EU WhoisWho ann eolaire oifigiúil an Aontais Eorpaigh ina leagtar amach sonraí teagmhála institiúidí agus chomhlachtaí uile an Aontais. Tá sé ar fáil ar líne, mar ríomhleabhar agus i gcóip chrua.

Ar an Tairseach Sonraí Oscailte, arna bainistiú ag Oifig na bhFoilseachán, is féidir rochtain a fháil ar shonraí na gcomhaltaí a fhoilsítear ar leathanach na gcomhaltaí, atá ar fáil ar Thairseach na gComhaltaí.
Seoltar do shonraí (eagraíocht/institiúid, seoladh na hinstitiúide, suíomh gréasáin, teideal, sloinne, ainm, grianghraf, dualgais in CESE, an tír a ndéanann tú ionadaíocht uirthi, oifig ar an leibhéal áitiúil, uimhir theileafóin agus seoladh ríomhphoist, ballraíocht i gcomhlachtaí CESE) chuig Oifig na bhFoilseachán lena bhfoilsiú ar EU Whoiswho (eolaire oifigiúil na n-institiúidí Eorpacha ina bhfuil sonraí teagmhála institiúidí agus chomhlachtaí uile an Aontais), atá ar fáil sna formáidí seo a leanas: leagan ar líne, ríomhleabhar agus cóip chrua. Má tá grianghraf díot ar fáil, déanfar é a fhoilsiú sa leagan leictreonach de EU Whoiswho. Ní fhoilsítear ach grianghraif an Uachtaráin agus na Leas-Uachtarán sa leagan páipéir d’eolaire an Aontais. 

Ar an suíomh gréasáin a bhainistíonn Oifig na bhFoilseachán, is féidir rochtain a fháil ar shonraí na gcomhaltaí a fhoilsítear ar leathanach na gcomhaltaí, atá ar fáil ar shuíomh gréasáin CESE.

Chun tuilleadh sonraí a fháil maidir leis an bpróiseáil a dhéanann Oifig na bhFoilseachán ar do shonraí pearsanta, is féidir leat breathnú ar na doiciméid seo a leanas:
Oifig Foilseachán an Aontais Eorpaigh: Ráiteas príobháideachais.

7. An aistreofar do shonraí pearsanta chuig tríú tír (tír nach Ballstát de chuid an Aontais í) nó chuig eagraíocht idirnáisiúnta?
Ní aistrítear do shonraí pearsanta chuig tríú tír / tír nach tír de chuid LEE í ná chuig eagraíochtaí idirnáisiúnta.

8. Conas is féidir leat do chearta a fheidhmiú? 
Tá sé de cheart agat rochtain a fháil ar do shonraí pearsanta, ceartúchán a fháil ar aon sonraí pearsanta atá míchruinn nó neamhiomlán, próiseáil do shonraí pearsanta a shrianadh (faoi choinníollacha áirithe), a iarraidh go scriosfaí do shonraí pearsanta (má dhéantar iad a phróiseáil go neamhdhleathach) agus, i gcás inarb infheidhme, tá an ceart chun iniomparthachta sonraí agat. Tá sé de cheart agat agóid a dhéanamh tráth ar bith i gcoinne phróiseáil do chuid sonraí ar chúiseanna a bhaineann go sonrach le do chás féin.
Is féidir leat do cheisteanna a chur faoi bhráid Aonad na Clárlainne agus na Pleanála Reachtaí – Rue Belliard/Belliardstraat 99, 1040 Bruxelles/Brussel (nominations-eesc@eesc.europa.eu). Déileálfar le do cheist gan moill mhíchuí agus in aon chás laistigh d’aon mhí amháin tar éis an cheist a fháil. Féadfar síneadh ama dhá mhí a chur leis an tréimhse sin nuair is gá.

Tá sé de cheart agat dul i muinín an Mhaoirseora Eorpaigh ar Chosaint Sonraí má mheasann tú gur sáraíodh do chearta faoi Rialachán (AE) 2018/1725 mar thoradh ar an bpróiseáil a rinne CnaR ar do shonraí pearsanta.

9. Cá fhad a choimeádtar do shonraí pearsanta? 
Na sonraí pearsanta a thugtar i ndoiciméid atá cláraithe ag CESE, coinnítear iad chun críoch cartlannú a dhéanamh ar mhaithe le leas an phobail, de réir bhrí Airteagal 4(1)(e) de Rialachán (AE) 2018/1725, chun críoch stairiúil a d’fhéadfadh teacht chun cinn (e.g. fianaise a thabhairt ar bhallraíocht fhadtéarma comhalta i gcomhlacht i gcás comhalta atá le ceapadh chuig príomhphost laistigh de CESE, amhail Uachtarán nó Leas-Uachtarán, nó áiteanna eile) agus chun críoch staidrimh a d’fhéadfadh a bheith ann.
 
10. An úsáidfear na sonraí pearsanta le haghaidh cinnteoireacht uathoibrithe, lena n-áirítear próifíliú? 
Ní úsáidfidh CESE do shonraí pearsanta chun cinntí uathoibrithe a dhéanamh fút féin. Sainmhínítear ‘cinntí uathoibrithe’ mar chinntí a dhéantar gan idirghabháil ó dhaoine. 

11. An ndéanfar tuilleadh próiseála ar do shonraí pearsanta chun críche eile seachas an chríoch ar chuici a bailíodh iad? 
Ní dhéanfar tuilleadh próiseála ar do shonraí pearsanta chun críche eile. 
 
12. Cé leis a ndéanfaidh mé teagmháil má bhíonn ceisteanna nó údar gearáin agam? 
Má tá aon cheist eile agat maidir le próiseáil do shonraí pearsanta, téigh i dteagmháil leis an rialaitheoir sonraí (nominations-eesc@eesc.europa.eu).

Féadfaidh tú teagmháil a dhéanamh freisin le hoifigeach cosanta sonraí CESE ach an fhoirm theagmhála ábhartha a líonadh isteach agus/nó trí dhul i dteagmháil leis an Maoirseoir Eorpach ar Chosaint Sonraí trí úsáid a bhaint as an bhfoirm theagmhála ábhartha tráth ar bith.

